
He aha te kaupapa Koringa
Hihiko?

?

He rite te painga o te Koringa Hihiko ki te pèpi hòu, anò rà
ki te tamaiti pakeke ake. Mà te whakakori i tàu tamaiti, ka
àwhina koe i te whanaketanga o tòna tinana, ka ako ia, ka
haumaru ia, ka mòhio ia he nui te aroha mòna.

Mà ngà kòrero i ngà tuhinga Koringa Hihiko e àwhina i a koe
ki te whiriwhiri i ngà ngohe pàrekareka.

Kia
ora te
tinana,

kia koa, kia
màia, kia rongo
hoki i te aroha

Ki te
whakatakoto
te papa mò te

ako, te nekeneke
me te whakawhitiwhiti

Ki
te

whanake i
te taha

hinengaro, taha
kare à-roto, taha

pàpori, taha wairua,
taha tinana hoki

Mà te Koringa
Hihiko e àwhina

tàu tamaiti:

He aha te take he pai te miri
mà kòrua ko tò pèpi?

?

He pai tènei whakanà me tàu
pèpi, kòhungahunga rànei.

Ka rongo à tàtou
tamariki i te
mahana, te aroha
me te manaaki.

He painga mà ngà
tamariki katoa
ahakoa he aha te
pakeke, kàpà mo
ngà pèpi anake.

Ka whakakaha i nga ua.

Ka whakamauru,
whakanà, whakaàhuru i
a kòrua tahi, ka àwhina
hoki i te roro me te
pùnaha rongo.

He pai te mirimiri
màu, mà tàu pèpi,
kòhungahunga rànei.



2

Ko te rongo pà te rongo kaha rawa a te pèpi.

• Ka pà te rongo ki te kiri, ka tuku karere ki te roro, ka àwhina
i te roro kia tipu, kia hanga hononga hòu.

• Kei te waha ngà rongo kaha rawa. Mà te puru i ngà mea
katoa ki tòna waha, ka ako a pèpi mò te korahi, te hanga,
te paparanga.

• Ka ako te pèpi ki te mahi o ngà wàhi o tòna tinana mà te pà,
ngà ingoa o tènà wàhi, o tènà wàhi, te korahi, me te noho
o ngà wàhanga o te tinana.

Ka whàwhà koe i òna waewae, ka ako te pèpi kei hea òna matimati.

Ka ngaungau ia i òna matimati, ka ako te pèpi nòna aua matimati.

He aha ngà mea ka ako a pèpi
i te whàwhà?

?

I a koe e mirimiri ana:
• me mahana te rùma, me mahana òu ringaringa, me 

mahana hoki tàu tamaiti
• kei te takoto ia ki tètahi wàhi ngohengohe, àhuru, tau ana
• me rere òu ringaringa miri pènei i te ua ki tòna tinana, ki

òna ringaringa me òna waewae
• me huri ia ki tòna puku ka mirimiri i tòna tuarà
• me pà tètahi ringa ki tàu pèpi i ngà wà katoa. Me motukore

tàu mirimiri.

Me aha ahau ina mirimiri
ahau i taku tamaiti?

?

He aha ngà mea me mòhio
au i te tìmatanga?

?

Mà ngà tamariki katoa ènei ngohe – tama mai, kòtiro mai.

Ko te mea nui ko te raupapa tika mai o ngà mòhiotanga
tinana, kàpà ko te tau ka whiwhi te tamaiti i taua mòhiotanga.

Kia maumahara, i te wà e ngohe ana ngà tamariki, me noho
koe ki tò ràtou taha tiaki ai i a ràtou.

Ngà momo tikanga mirimiri
• Mirimiri i tòna tinana, heke haere i tòna tinana kia toro ki

ngà ringa (motukore).
• Me porohita te mirimiri haere o òu kònui i tòna tinana.
• Me rere òu ringaringa pènei i te ua ki tòna tinana, ki òna

matihao me òna matimati.
• Me whakapà he paparanga rerekè ki tòna kiri ka kòrero

mò ngà pànga rerekè, pènei nà he tàpà te rongo i tènei,
he tiotio tènei, he màeneene tènei.

• Àta pèhi i tòna tinana ki òna ringa me òna waewae (kei
wareware òna matihao me òna matimati waewae).

Me aha ahau ina mirimiri ahau
i taku tamaiti? (haere tonu)

?



He ngohe mà ngà Pèpi

4

Ka taea hoki te whakamahi ènei ngohe i waenganui i ngà
kòhungahunga me ngà tamariki nohinohi.

Hei ètahi wà he pai kia kake haere i te tinana.

Mà te mirimiri ka tau tòku
wairua, ka mòhio ahau kei
te arohatia ahau. Ka ako

ahau mò tòku tinana.



He pai anò kia waiata ki a ia. Ka titiro a ia ki a koe me he
korokoro tùì!

Me kòrero pùràkau i a koe ka mirimiri
i a ia. Me whakataruna he kòrero mò
àu mahi i a koe e mirimiri ana. Hei
tauira, kia pà òu matihao ki tòna kiri
pènei i te pata ua, i te wà e kòrero ana
koe mò te ua.

Me mahi he pouaka mirimiri mò te “wà whàwhà”. Tèrà pea
ka kitea he:
• he kàmeta
• he rìpene
• he paparanga ngohengohe
• he tuaina tae hei àta kukume ki waenganui i òna ringaringa,

waewae.
• he wùru
• he pòro rapa
• he pòro koosh
• he ngongo pepa màrò hei pìrori ki te kiri
• he ngongo waireka hei puhipuhi i tòna kiri
• he huruhuru manu.



He ngohe mà ngà Tamariki
Nohinohi

Ka taea hoki te whakamahi ènei ngohe i waenganui i ngà
kòhungahunga.

Kei wareware ngà waewae! Ka rawe ki ngà tamariki kia rongo
i ngà papa rerekè. Pàrekareka te hìkoi kàore he hù i runga i te
kirikiri, i ngà rau ràkau maroke, i ètahi atu papa rànei.

Ka ako ahau kei
hea òku

matihao me òku
ringa, tae atu ki à

ràtou mahi.



Mahi poikere, hàwareware, ètahi atu mea hàpiapia rànei (kia
haumaru).

Tàkaro me te kirikiri –
i tètahi paepae, ki
tàtahi rànei.

Tàkaro wai. Me noho i
te taha o tàu tamaiti ina
tata kòrua ki te wai.

Peita ringaringa. Me puta ki waho mahi ai i tènei. Me
whakatakoto he pepa ki te papa, ka peita mà ò kòrua waewae!

He ngohe mà ngà
Kòhungahunga

Ka ako ahau he
aha ngà mea ka
taea te mahi e
òku matihao, e

òku ringa.

Ka taea hoki te whakamahi ènei ngohe i waenganui i ngà
tamariki nohinohi.

Te whakatipu kàri me
te tàkaro i te paru.

Te tunu paràoa. Haria ngà
kai i tunua e kòrua ki te
pàka hei kai pikiniki.

Te uku me te kerepèhi.

Te whakapiripiri, te pepa kàpia, ngà whakaahua whakapiripiri.

